
SETSWANA PUO YA BOBEDI

SEEMOTLASE

(Pampiri ya Ntlha)                     931-2/1 D



GAUTENG DEPARTMENT OF EDUCATION

SENIOR CERTIFICATE EXAMINATION

SETSWANA PUO YA BOBEDI

SEEMOTLASE

(Pampiri ya Ntlha)

NAKO : diura tse 2½

MADUO : 90



ELA TLHOKO:
· Araba dipotso tsotlhe ka Setswana se se tlhapileng.

· Tlhaloganya potso pele o e araba.

· Simolola potso nngwe le nngwe mo tsebeng e ntšhwa.

· Bothakga le mokwalo o o buisegang di tla okeletsa motlhatlhojwa maduo.




KAROLO YA A


Araba e le NNGWE ya dipotso tse di latelang, mme karabo ya gago e nne boleele jwa tsebe e le NNGWE fela.


POTSO 1


1.1 
Pegelo

O ne o emetse mokgatlo wa bašwa mo motsengsetoropo wa gaeno kwa Khomforenseng ya boditšhabatšhaba ya bolwetse jwa AIDS (Lebolelamading) e e neng e tshwaretswe kwa Gauteng.  Kwala pegelo ya se go neng go rerisanwa ka sona.


1.2
Phasalatso

Kwala phasalatso ya phatlatiro e e tsamaelanang le setshwantsho se se fa tlase.


Go batlega Ngaka

1.3
Lenanetema

Lebelela setshwantsho se se fa tlase mme o kwale lenanetema le metsotso ya kopano e e tla tshwarwang ka kgwedi ya Sedimonthole e tlhola malatsi a le matlhano, monongwaga.  Lenanetema le metsotso ya gago di  tsamaelane le setshwantsho.






1 x 20 =
[20]

POTSO 2


Kwala lekwalo le le lengwe la a a latelang.  Lekwalo le nne boleele jwa 
tsebe e le NNGWE go akaretsa aterese, mmele le bokhutlo.


2.1
Lekwalo la semmuso


Baagisani ba gago ba sotla bana ba bona mo go utlwisang botlhoko.  Kwalela 
Lefapha la Tshireletso ya bana o ba itsise ka kgang e.


2.2
Lekwalo la botsalano

Tsala ya gago ga e a falola mo ditlhatlhobong.  E kwalele lekwalo o e rotloetse gore mo nakong e e tlang e dire ka natla.

1 X 20 =
[20]

PALOGOTLHE YA KAROLO A:
[40]

KAROLO YA B

POTSO 3


Buisa temana e e latelang ka kelotlhoko mme o arabe dipotso tse di e latelang:


Ka jalo ke a bona ka ke ne ke sa le mosimanyana, tlhaloganyo e ne e sa amogele kgang ya gore batsadi ba me ba sule mme ba ka se tlhole ba boa kwa ba ileng gone.  Gongwe ga go a ka ga nna le ope yo o kileng a ntshebela mafoko mo tsebeng, ke robetse jaaka e le tumelo ya Batswana go dira.  Gongwe fa go ne go dirilwe jalo pelo ya me e ne e tla lala mme ka itse fa batsadi ba me ba itidimaletse le gore nka se tlhole ke ba bona.  A ga se gore ke tlhaloganye fa se se ileng se a bo se ile?

Loso …, ruri re agile nalo fela mme ga re lo tlwaele.  Rre e ne e le motho wa malwetselwetse, jo bogolo mo go ene e le jwa pelo.  O ne a kile a ya kwa le kwa jaaka balwetse ba le bantsi ba malwetse a a masisi ba tle ba dire go batla kalafi.  A ya mafatsheng a a guafi le a a kgakala a batla bongaka.  A ba a ya go fitlha kwa Kapa mme pelo ya ema motšhaotšhele.  Ngaka Moroke o ne a lekile mme e bile a setse a beile fatshe.  Le fa tota o ka re go ya ka dithuto le maikano a bongaka go ne go sa lolama, ene o ne a setse a buile puo phaa.  Jaaka Motswana, Moaferika yo montshonyana a bo a tshotse kgang a e ranolela batsadi ba me ka mokgwa wa setso gore ba itse go tlhaloganya gore se se nkganang se nthola morwalo.  O ne a boletse fa go ya kwa le kwa e ne e le go senya ka dithata le nako fela gonne go ne go se ngaka e e neng e ka phekola botlhoko jwa ga rre.  Ga go a ka ga ya kgakala ke fa mmaba yo mogolo, kgosi tlala a setse a tsentse seatla gone fela fa lethekeng fa.  Ga se fela go tweng ke ramatheka.  Rre a tlamega go kgaoletsa maiteko a gagwe a go batla ngaka e e tla phekolang bolwetse jwa gagwe jwa pelo mme a boela kwa tirong go leka go tlhabantsha tau e e neng e letse fa majako.  A boela kwa tirong a ntse a tsamaya ka pelo e e bokoa.  E le go tshola molelo o tuka ka fa lapeng e se re gongwe phage wa gae a tloga a kotama leiso.
Motlhaping, R. Baswabile




3.1 Bolela gore maina a a thaletsweng a dirisitswe jang mo temaneng e o e buisitseng.

3.1.1
Rre e ne e le motho wa malwetselwetse.

3.1.2 O ne a boletse fa go ya kwa le kwa e ne e le go senya ka dithata.
3.1.3 Ga se fela go tweng ke ramatheka.

3.1.4 A boela kwa tirong go leka go tlhabantsha tau.

4x1=
(4)

3.2 Setlhongwa sa –nyana mo leineng mosimanyana se dirisitswe go kaya ngotlo/bonnye.  Dirisa leina mosimanyana mo dipolelong go kaya tse di latelang:

3.2.1
Kakgolo

3.2.2 Kutlwelobotlhoko

3.2.3 Lenyatso

3.2.4 Lerato

4x1=
(4)

3.3 Kwala bontsi jwa mafoko a, ngaka, loso, le morwalo, mme o a dirise go tlhama mo dipolelo.

6x1=
(6)

3.4
Tlhaola masupi mo dipolelong tse di latelang o bo o bolele gore a a dirisitswe 
kwa ntle ga leina kgotsa fa pele ga leina.

3.4.1
Jo bogolo mo go ene e le jwa pelo.

3.4.2
A boela kwa tirong go leka go tlhabantsha tau e e neng e letse fa 
mojako.
(4)

3.5 
Tlhaola matlhaodi a a tlhagelelang mo dipolelong tse di latelang o bo o a dirise 
go tlhama dipolelo tse di maleba.

3.5.1
Jaaka Motswana, moAferika yo montshonyana a bo a tshotse kgang a 

e ranolela batsadi.

3.5.2
Ga go a ka ga ya kgakala ke fa mmaba yo mogolo, kgosi tlala a setse a 

tsentse seatla.
(4)

3.6 
Kwala dipolelo tse di latelang gore di supe tumelo.

3.6.1
Go ya ka dithuto le maikano a bongaka go ne go sa lolama.

3.6.2 Tlhaloganyo e ne e sa amogele kgang ya gore batsadi ba me ba sule.

3.6.3 Ga go a ka ga ya kgakala.
(3)

3.7
Inola matlhalosi a mabedi go tswa mo temeng mme o a dirise mo dipolelong
(2)

3.8
Dirisa makopanyi a a latelang mo dipolelong, go supa gore o a a tlhaloganya:

3.8.1
Gongwe

3.8.2 Gore

3.8.3 Le fa

3.8.4 Gonne

4x1=
(4)

3.9
Naya mafoko a a tshwanang le a a latelang ka bokao go tswa mo temaneng e o 
e buisitseng.

3.9.1
Patelesega

3.9.2 Sera se segolo

2x1=
(2)

3.10
Naya malatodi a mafoko a a latelang:

3.10.1
Tlala

3.10.2 Sule

2x1=
(2)

3.11
Naya tlhaloso ya maele a a latelang:

3.11.1
Go baya fa fatshe

3.11.2 Go bua puo pha.

3.11.3 Go tsenya seatla fa lethekeng.

3x1=
(3)

3.12
Naya tlhaloso ya diane tse di latelang:

3.12.1
Se ileng se a bo se ile.

3.12.2 Se nkganang se nthola morwalo

2x1=
(2)

3.13
Kwala maina a dikapuo tse di kaiwang ke dipolelo tse di latelang:

3.13.1
Loso ruri re agile nalo mme fela ga re le tlwaele

3.13.2 Kgosi, tlala a setse a tsentse seatla gone fa lethekeng fa.

2x1=
(2)

3.14
Dirisa mafoko a, ema le beile mo tirisong ya ona ya ka metlha.

3.15
Dirisa mafoko a ema le beile mo papisong



 4x1=
(4)

3.16
Dirisa mafoko a fitlha le tshola go tlhama dipolelo tse PEDI tse di bontshang 
bokao bo bo farologaneng ka lengwe le lengwe la ona.


4X1=

PALO GOTLHE YA KAROLO YA B:

PALOGOTLHE
(4)

[50]

90

